
GOUVÈNÈ CUOMO ANONSE DMV PRAL ELAJI SÈVIS YO SOU ENTÈNÈT  
  

DMV lanse pwogram pilòt tès pou pèmi sou entènèt ak anrejistreman veyikil sou 
entènèt  

  
Lòt tranzaksyon yo disponib an pèsò sou rezèvasyon sèlman  

  
Gouvènè Andrew M. Cuomo te anonse jodi a ke Depatman Veyikil a Motè (Department 
of Motor Vehicles, DMV) Eta New York la ap elaji sèvis yo sou entènèt, sa ki rann li pi 
fasil pou Nouyòkè yo fè biznis avèk DMV depi lakay yo, ak Pèmèt DMV sèvi plis kliyan 
an pèsòn ki pa kapab fini tranzaksyon yo sou entènèt. DMV te kòmanse yon pwogram 
pilòt pou ofri tès pèmi apranti alekri pou machin patikilye (Klas D) ak moto (KLas M) sou 
entènèt. L ap pilote tou yon pwosesis ki pèmèt kliyan yo ki rete nan konte yo ke DMV 
eta a Sèvi pou anrejistre veyikil yo sou entènèt.  
  
"Jan dènye sis mwa yo te montre sa, nou dwe kontinye repanse fason pou nou bay 
sèvis gouvènman ki esansyèl yo yon fason ki san danje, sekirize ak efikas pandan 
pandemi sa a", Gouvènè Cuomo te deklare. "Opsyon sou entènèt sa yo pral rann li pi 
fasil pou Nouyòkè yo gen aksè ak sèvis yo bezwen yo, pandan sa ap redui anbouteyaj 
nan biwo DMV yo ak ede pouswiv pwogrè pataje nou an nan sispann pwopaje viris sa 
a."  
  
Komisè DMV a Mark J.F. Schroeder te deklare, "Nou toujou efòse nou pou adapte ak 
modènize sèvis nou yo pou pi byen satisfè bezwen kliyan nou yo ak rann bagay yo pi 
an sekirite pandan n ap lite kont kowonaviris la. Ofri tranzaksyon sa yo sou entènèt pi 
fasil ak pi an sekirite pou sila yo ki bezwen jwenn yon pèmi oswa anrejistre yon veyikil, 
epi sa ap pèmèt nou libere plis espas nan biwo nou yo pou sèvi sila yo ki pa kapab fè 
tranzaksyon yo a distans".  
  
Konsènan Tès Pèmi sou Entènèt  
  
Kèk kliyan ki aktyèlman gen yon rezèvasyon pou tès pèmi nan biwo pral jwenn 
envitasyon pou fè yon egzamen sou entènèt, epi apre lansman reyisi pilòt sa a, opsyon 
sou entènèt la ap vin disponib pou tout aplikan pèmi yo pita nan otòn sa a.  
  
Aspè ki plis konsome tan pou jwenn yon pèmi apranti a se zafè egzamen an. Lè nou ofri 
tès sou entènèt la, Nouyòkè yo pral ekonomize anpil tan lè yo vini nan DMV pou fini 
pwosesis aplikasyon an epi pral kapab fè tès la lè yo kapab nan yon anviwònman yo 



 

 

abitye epi ki sekiritè. Sa libere espas nan biwo tou, ki ap pèmèt DMV akomode plis 
kliyan an pèsòn ki pa kapab fini tranzaksyon yo sou entènèt oswa pa kourye oswa bwa 
depo.  
  
Tès pèmi apranti sou entènèt la gen ladan 50 kesyon epi pran anviwonn 45 a 60 minit 
pou fini li. Sila yo ki reyisi tès la pral resevwa plis enstriksyon sou fè yon 
rezèvasyon nan yon biwo DMV pou fini pwosesis pou jwenn pèmi apranti yo. Yon 
randevou pou fini pwosesis la pran sèlman 5 minit, an mwayèn.  
  
Aplikan yo dwe itilize gid sa a pou asire yo gen dokiman ak prèv idantifikasyon yo 
bezwen, anvan yo ale nan DMV. Aplikan yo gen de ane apati moman yo reyisi tès la 
pou pwograme yon rezèvasyon nan DMV ak fini pwosesis aplikasyon an.  
  
Yon paran oswa responsab dwe sipèvize tès la pou nenpòt jèn ki gen 16 ak 17 ane, epi 
dwe akonpaye aplikan an nan DMV pou fini pwosesis aplikasyon an ak sètifye li 
egzekite fonksyon sa yo.  
  
Tès yo disponib nan 16 lang ki gen ladan: Anglè, Panyòl, Albanè, Arab, Bengali, 
Bosnyen, Chinwa, Fransè, Grèk, Ebre, Italyen, Japonè, Koreyen, Nepalè, Polonè ak 
Ris.  
  
Rezèvasyon pou tès sou wout yo disponib nan eta a pou tout chofè ki gen pèmi. Chofè 
yo ki gen mwens pase 18 ane dwe tann omwen sis mwa apati dat yo te resevwa pèmi 
apranti yo a pou pwograme yon tès sou wout.  
  
Konsènan Anrejistreman Veyikil sou Entènèt  
  
Pou premye fwa, Nouyòkè yo k ap viv nan konte ki gen biwo DMV ke eta a jere—konte 
New York, Kings, Queens, Bronx, Richmond, Nassau, Suffolk, Westchester, Rockland, 
Albany ak Onondaga—kapab kounye a anrejistre veyikil yo sou entènèt sou sitwèb 
DMV a. Sa elimine nesesite pou vizite yon biwo DMV, sa ki rann li pi an sekirite ak pi 
fasil, epi sa pèmèt DMV ofri plis randevou pou kliyan yo ki bezwen tranzaksyon ki dwe 
fèt an pèsòn. DMV ap travay avèk Grefye Konte a ki jere biwo DMV yo nan rès 51 konte 
yo pou elaj sèvis anrejistreman sou entènèt la nan tout eta a.  
  
Anvan anrejistreman yon veyikil, kliyan an dwe fè asirans li. Lè sa a, yo kapab itilize 
zouti enskripsyon sou entènèt senp, etap pa etap la pou anrejistre yon veyikil sou 
entènèt.  
  
Etap 1: Itilize Gid Dokiman DMV a pou detèmine ki dokiman yo egzije  
  
Etap 2: Bay enfòmasyon debaz konsènan deklaran an ak veyikil la  
  
Etap 3: Anekse dokiman yo lè ou voye bay DMV yon foto oswa imaj eskane epi ajoute 
yo  
  

https://dmv.ny.gov/dmv/dmv-office-locations
https://dmv.ny.gov/dmv/dmv-office-locations
https://process.dmv.ny.gov/documentguide/dmv_license/DisplayPages/pwizlicensePermitNDID.cfm
https://dmv.ny.gov/schedule-road-test
https://protect2.fireeye.com/v1/url?k=cd304793-91167fad-cd32bea6-000babda0031-fffe9e491d7ac88e&q=1&e=debebe46-2f2c-4f41-93b4-d5a674db67b0&u=https%3A%2F%2Fnysdmv.custhelp.com%2Fapp%2Fvo%2Freg-original%2F
https://protect2.fireeye.com/v1/url?k=cefe734e-92d84b70-cefc8a7b-000babda0031-94d71efec82e66d9&q=1&e=debebe46-2f2c-4f41-93b4-d5a674db67b0&u=https%3A%2F%2Fnysdmv.custhelp.com%2Fapp%2Fvo%2Freg-original%2F
https://process.dmv.ny.gov/documentguide/dmv_reg/DisplayPages/pwizRegVehicleType.cfm


 

 

Etap 4: Soumèt  
  
Yon fwa aplikasyon kliyan an soumèt, y ap resevwa yon imèl konfimasyon. DMV ap 
kontakte kliyan an lè frè egzak la te detèmine pou trete peman yo atravè kat kredi. 
Sitwèb DMV a pèmèt yon kliyan estime frè enskripsyon li an.  
  
Yon fwa li trete, plak, otokolan anrejistreman an ak otokolan enspeksyon tanporè a pral 
voye ba li pa lapòs. Yon fwa yo resevwa otokolan anrejistreman ak plak machin lan, 
chofè yo dwe gen veyikil yo a ki enspekte.  
  
DMV ap bay tou yo anvlòp pou kliyan an kapab voye pa lapòs dokiman orijinal li yo. 
Nou rekòmande pou kliyan yo fè yon kopi aplikasyon yo ki ranpli a ak tit yo pou konsève 
nan dosye yo. Yon fwa nou resevwa dokiman orijinal yo, n ap voye pa lapòs yon nouvo 
tit pou kliyan an.  
  
Fòm anrejistreman sou entènèt la ka itilize pou anrejistre kalite veyikil annapre yo:  

   Machin  
   Moto  
   Kamyonèt  
   Kamyon  
   Trelè  
   Veyikil rekreyatif (bato, motonèj ak ATV)  

  
Lòt Sèvis sou Entènèt  
Genyen tou plis pase 60 lòt tranzaksyon sou entènèt ki disponib. Kliyan yo kapab 
renouvle oswa ranplase anrejistreman yo, renouvle lisans chofè yo, jwenn yon dosye 
kondui (rezime), chanje adrès yo, ak plede oswa peye kontravansyon sikilasyon Vil New 
York ak frè ki asosye yo sou entènèt.  
  
Sèvis An Pèsòn  
Rezèvasyon nan biwo yo disponib pou yon kantite moun limite pou sèvis an pèsòn ki pa 
kapab fèt sou entènèt, pa lapòs oswa bwat depo. Rezèvasyon yo obligatwa pou tout 
tranzaksyon an pèsòn.  
  
DMV rekòmande tout kliyan yo pou vizite sitwèb DMV a ak swiv konsèy sa yo, anvan yo 
vini nan yon biwo:  
  

• Tcheke sèvis disponib yo. Kliyan yo dwe asire sèvis yo vle a disponib. Sèvis ki 
disponib pou chak biwo yo endike nan pajwèb lokal biwo.  

  

• Rasanble dokiman ki obligatwa yo. N ap jwenn enfòmasyon sou ki dokiman ki 
nesesè pou chak tranzaksyon sou sitwèb DMV nan dmv.ny.gov. Nenpòt moun k 
ap planifye pou jwenn yon pèmi, yon lisans oswa anrejistreman yon machin pou 
premye fwa dwe itilize gid dokiman sou entènèt nou an ki otorize kliyan yo 
enprime yon lis kontwòl dokiman yo bezwen.  

https://process.dmv.ny.gov/regfeecalc/
https://dmv.ny.gov/tickets/how-plead-or-pay-nyc-tvb-traffic-tickets
https://dmv.ny.gov/tickets/how-plead-or-pay-nyc-tvb-traffic-tickets
https://dmv.ny.gov/offices/dmv-office-locations
https://dmv.ny.gov/
https://dmv.ny.gov/documentguide


 

 

  

• Fè yon rezèvasyon. Randevou yo obligatwa pou nenpòt vizit nan biwo. Kliyan 
yo kapab fè yon rezèvasyon pou vizite yon biwo eta a ap jere 
nan https://nysdmvqw.us.qmatic.cloud/naoa/index.jsp oswa lè yo kontakte DMV 
lokal yo. Pou asire tranzaksyon yo kapab trete nan tan rezèvasyon ki 
atribiye a ak garanti distans sosyal, DMV pral sèlman onore rezèvasyon 
pou sèvis ki chwazi a—lòt tranzaksyon yo p ap otorize.  

  
Pou kapab jwenn plis enfòmasyon sou DMV, swiv DMV sou Facebook, Twitter ak 
Instagram.  
  

###  

  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

